[bookmark: Par1]КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадок вынсьӧдӧм йылысь» Коми Республикаса Веськöдлан котырлöн 2014 во сора тöлысь 10 лунся 281 №-а шуöмö вежсьöмъяс пыртöм йылысь
 

Коми Республикаса Веськӧдлан котыр шуис:
1. Пыртны «Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадок вынсьӧдӧм йылысь» Коми Республикаса Веськöдлан котырлöн 2014 во сора тöлысь 10 лунся 281 №-а шуöмö вежсьöмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун мысти.

Коми Республикалӧн
Веськӧдлан котырса Веськӧдлысь                                                      В. Тукмаков


Сыктывкар
2015 вося лӧддза-номъя тӧлысь 19 лун

Коми Республикаса Веськӧдлан котырлӧн
2015 во лӧддза-номъя тӧлысь
19 лунся 270 №-а шуӧм дорӧ
содтӧд

[bookmark: Par28]«Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадок вынсьӧдӧм йылысь» Коми Республикаса Веськöдлан котырлöн 2014 во сора тöлысь 10 лунся 281  №-а шуöмö пыртан вежсьöмъяс

«Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадок вынсьӧдӧм йылысь» Коми Республикаса Веськöдлан котырлöн 2014 во сора тöлысь 10 лунся 281№-а шуӧмын:
1. Водзкывйын "8 пунктӧн" кывъяс дорӧ содтыны "1 юкӧнса" кывъяс.
2. Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадокын, мый вынсьӧдӧма шуӧмӧн (содтӧд):
1) 2 пунктын:
а) "капитальнӧя дзоньталан фондысь сьӧм" кывъяс вежны  "сьӧм" кывйӧн;
б) "уна патераа керкаясын" кывъяс бӧрын содтыны "(водзӧ – быть мынтана корӧмъяс)" кывъяс;
2) 3 пунктса 1 да 2 пунктувъяс гижны тадзи:
"1) йӧзӧн, кодъяслӧн ним вылӧ восьтӧма торъя тшӧт (водзӧ – торъя тшӧт кутысь), сідзжӧ сэк, кор торъя тшӧт кутысьясӧн лоӧны Коми Республика дінмуса операторъяс (водзӧ – дінмуса оператор);
2) дінмуса операторӧн.";
3) 4 пункт гижны тадзи:
"4. Видзӧдны сьӧм бӧрся, кутшӧм чукӧрмис уна патераа керкаясын ӧтувъя эмбур капитальнӧя дзоньталӧм вылӧ пайясысь (водзӧ – мынтан пайяс), мый мынтісны уна патераа керкаын жыр кутысьяс.";
4) 7 пунктса 1 пунктулын ", кодъяс примитісны торъя тшӧт вылын капитальнӧя дзоньталан фонд артмӧдӧм йылысь помшуӧм," кывъяссӧ киритны;
5) 7 пунктса квайтӧд абзацын "урчитӧма" кыв бӧрын содтыны "гражданскӧй оланпастэчасӧн да" кывъяс;
6) 8 пунктса мӧд абзацын да 9 пунктын "дінмуса операторъясӧс" кывъяс лӧсялана вежлӧгын вежны "дінмуса операторӧс" кывъясӧн лӧсялана вежлӧгӧн;
7) 8 пунктса мӧд абзацын "Россия Федерацияса, да Пӧрадокӧн" кывъяс вежны "Россия Федерацияса да Пӧрадокса 6 пунктлӧн 3 – 5 пунктувъясӧн" кывъясӧн;
8) содтыны татшӧм 8-1 - 8-9 пунктъяс:
"8-1. Контрольсӧ нуӧдӧ Комитет документъяс видлалӧмӧн да (либӧ) ветлана прӧверкаяс нуӧдӧмӧн.
8-2. Ветлана прӧверка  нуӧдӧны сэк, кор документъяс видлалігӧн он вермы:
1) эскыны торъя тшӧт кутысьлӧн, дінмуса операторлӧн документъясын, кутшӧмъяс эмӧсь Комитетлӧн, юӧрлӧн тырвыйӧлунӧ да збыльлунӧ;
2) донъявны контроль кузя лӧсялана мероприятие нуӧдтӧг торъя тшӧт кутысьлӧн, дінмуса операторлӧн уджлысь быть корӧмъяслы лӧсялӧмсӧ.
8-3. Прӧверка дырйи видлалӧны торъя тшӧт кутысьлысь, дінмуса операторлысь документъяссӧ да материалъяссӧ прӧверка видлалӧмтор вылӧ.
8-4. Контроль кузя мероприятиеяс нуӧдӧмӧ урчитӧм пӧрадок серти кыскӧны экспертъясӧс да экспертнӧй организацияясӧс, кутшӧмъясӧс аккредитуйтӧма Россия Федерацияса Веськӧдлан котырӧн урчитӧм пӧрадок серти.
8-5. Контроль нуӧдны уполномочитӧм Комитетлӧн чина йӧз котырӧ пырӧны канму дӧзьӧр органӧн юрнуӧдысь, канму дӧзьӧр органӧн юрнуӧдысьӧс вежысьяс, канму дӧзьӧр органлӧн тэчас юкӧдувъясӧн юрнуӧдысьяс да юрнуӧдысьясӧс вежысьяс, а сідзжӧ канму дӧзьӧр органса мукӧд канму служащӧй, кодъяслӧн чина регламентын урчитӧма дінмуса канму олан дӧзьӧр кузя прӧверкаяс нуӧдӧм (водзӧ – чина йӧз).
8-6. Россия Федерацияса оланпастэчасӧн урчитӧм пӧрадок серти чина йӧз вермӧны:
1) подулалӧм гижӧда корӧмъяс подув вылын корны да босьтны торъя тшӧт кутысьлысь, дінмуса операторлысь юӧр да документъяс, кутшӧмъяс колӧны быть корӧмъясӧ кутчысьӧм видлалӧм могысь;
2) ыстыны уполномочитӧм органъясӧ материалъяс, кутшӧмъяс йитчӧмаӧсь быть корӧмъяс торкалӧмкӧд, медым решитны мыжъяс серти уголовнӧй делӧ панӧм йылысь юалӧмъяс;
3) лӧсьӧдны быть корӧмъяс торкалӧмкӧд йитчӧм административнӧй инӧд торкалӧмъяс йылысь сёрнигижӧдъяс.
8-7. Чина йӧзлы быть колӧ:
1) ас кадӧ да тырвыйӧ збыльмӧдны Россия Федерацияса оланпастэчас серти сетӧм быть корӧмъяс торкалӧмъяс ӧлӧдӧм, эрдӧдӧм да бырӧдӧм кузя уджмогъяс;
2) кутчысьны Россия Федерацияса оланпастэчасӧ, торъя тшӧт кутысьлӧн, дінмуса операторлӧн, кодлысь нуӧдӧны прӧверка, инӧдъясӧ да оланпасӧн урчитӧм кӧсйӧмъясӧ;
3) нуӧдны прӧверка Комитетӧн юрнуӧдысьлӧн, Комитетӧн юрнуӧдысьӧс вежысьлӧн сійӧс урчитӧм серти нуӧдӧм йылысь тшӧктӧм подув вылын;
4) нуӧдны прӧверкасӧ сӧмын служебнӧй уджмогъяс збыльмӧдігӧн, ветлана прӧверка – сӧмын служебнӧй эскӧданпас, Комитетӧн юрнуӧдысьлысь, юрнуӧдысьӧс вежысьлысь тшӧктӧм копия петкӧдлігӧн;
5) лэдзны юрнуӧдысьӧс, мукӧд чина мортӧс либӧ торъя тшӧт кутысьӧс, дінмуса операторӧс уполномочитӧм петкӧдлысьӧс лоны прӧверка дырйи да гӧгӧрвоӧдны прӧверка видлалантор серти;
6) сетны прӧверка нуӧдігӧн юрнуӧдысьлы, мукӧд чина мортлы либӧ торъя тшӧт кутысьӧс, дінмуса операторӧс уполномочитӧм петкӧдлысьлы прӧверка  видлаланторйӧ пырысь юӧр да документъяс;
7) тӧдмӧдны юрнуӧдысьӧс, мукӧд чина мортӧс либӧ торъя тшӧт кутысьӧс, дінмуса операторӧс уполномочитӧм петкӧдлысьӧс прӧверкалӧн бӧртасӧн;
8) эрдӧдӧм торкалӧмъяс кузя мераяс урчитігӧн тӧд вылӧ босьтны торкалӧмъяс сьӧкталунлӧн йӧзлӧн олӧмлы, дзоньвидзалунлы збыль лёк вӧчӧмлы лӧсялӧм, а сідзжӧ оз позь подувтӧг дзескӧдны гражданалысь, сы лыдын ас вылӧ уджалысьяслысь, юридическӧй кывкутысьяслысь инӧдъяс да оланпасӧн урчитӧм кӧсйӧмъяс;
9) эскӧдны Россия Федерацияса оланпастэчасӧн урчитӧм пӧрадок серти ас вӧчӧмторъяслысь подулалӧм;
10) не корны торъя тшӧт кутысьлысь, дінмуса операторлысь документъяс да мукӧд юӧр, кутшӧмӧс абу урчитӧма Россия Федерацияса оланпастэчасӧн;
11) гижны нуӧдӧм прӧверка йылысь прӧверкаяслӧн учёт журналын;
12) прӧверка нуӧдігӧн дінмуса операторӧн быть корӧмъяс торкалӧм эрдӧдігӧн сетны торъя тшӧт кутысьлы, дінмуса операторлы эрдӧдӧм торкалӧмъяс бырӧдӧм йылысь предписание, кӧні пасйӧма найӧс бырӧдан кадколастъяс;
13) примитны эрдӧдӧм торкалӧмъяс бырӧдӧм бӧрся контроль кузя, найӧс ӧлӧдӧм кузя мераяс, эрдӧдӧм торкалӧмъяс вӧчысь йӧзӧс кывкутӧмӧ кыскан мераяс.
8-8. Торъя тшӧт кутысьлы, дінмуса операторлы прӧверкалӧн бӧртасъяс серти Комитетса чина йӧз федеральнӧй оланпастэчасӧн урчитӧм пӧрадок серти лӧсьӧдӧны прӧверка акт, кытчӧ пасйӧны "Канмусянь контроль (дӧзьӧр) да муниципальнӧй контроль дырйи юридическӧй кывкутысьяслысь да асшӧр уджалысьяслысь инӧдъяс дорйӧм йылысь" федеральнӧй оланпасӧн урчитӧм юӧръяс.
8-9. Прӧверка акт лӧсьӧдан лунсянь 20 уджалан лунысь оз сёрӧнджык  сы вылӧ подуласьӧмӧн лӧсьӧдӧны прӧверка нуӧдӧм йылысь отчёт, кутшӧмӧс тайӧ кадколастӧ вынсьӧдӧ Комитетса юрнуӧдысь (юрнуӧдысьӧс вежысь). Прӧверка нуӧдӧм йылысь отчётын пасйӧны прӧверка нуӧдігӧн эрдӧдӧм торкалӧмъяс да мераяс, кутшӧмъясӧс колӧ примитны татшӧм торкалӧмъяс бырӧдӧм могысь да олӧмӧ пӧртысь чина йӧз серти.".

